
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ-

ՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ
ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 
----------------------------------------------------------------------------------------------------------

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավա​րությունը  ո ր ո շ ու մ  է.
1. Հայաստանի Հանրապետության Շիրակի մարզի Վահրամաբերդ գյուղի մշակույթի տան նախասրահում գտնվող Մինաս Ավետիսյանի «Հայաստան» որմնանկարի ամրակայման և վերականգնման աշխատանքներն իրականացնելու նպատակով «Մինաս Ավետիսյան» մշակութային բարեգործական հիմնադրամին որպես նվիրաբերություն տրամա​դրելու համար Հայաստանի Հանրապետության մշակույթի նախարարությանը 2013 թվականին հատկացնել 22526.8 հազ. դրամ` Հայաստանի Հանրապետության 2013 թվա​​կ​անի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):
2. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառում​ների մասին» N 1616-Ն որոշման N 11 հավելվածի N 11.17 աղյուսակում կատարել լրացում` համաձայն հավելվածի:
3. Հայաստանի Հանրապետության մշակույթի նախարարին` 
1) սույն որոշման 1-ին կետով հատկացված գումարը «Մինաս Ավետիսյան» մշակութային բարեգործական հիմնադրամին տրամադրել նվիրաբերության պայմանագրի հիման վրա.
2) սահմանված կարգով տալ համաձայնություն որմնանկարի ամրակայման և վերականգնման աշխա​տանքների համար և ապահովել դրանց նկատմամբ վերահսկողության իրականացումը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ – ՀԻՄՆԱՎՈՐՈՒՄ
Մինաս Ավետիսյանի <<Հայաստան>> որմնանկարի ամրակայման և վերականգնման համար գումար հատկացնելու ՀՀ կառավարության որոշման նախագծի վերաբերյալ
	1. 
	Անհրաժեշտությունը

	
	 ՀՀ Շիրակի մարզի Վահրամաբերդ գյուղի նախկին մշակույթի տան նախասրահում գտնվող Մինաս Ավետիսյանի <<Հայաստան>> որմնանկարն ունի հանրապետական նշանակության հուշարձանի կարգավիճակ /պետ. ցուցիչ՝ 7.108.9/: 

 Հուշարձանի անխաթար պահպանման, ինչպես նաև տարբեր բնույթի ազդեցությունների հետևանքով (ներառյալ շին. աշխատանքները) պատճառված վնասը վերականգնելու համար անհրաժեշտ է կատարել որմնանկարի մաքրման, ամրակայման և վերականգնման աշխատանքներ:

 Այն առաջակվում է իրականացնել <<Մինաս Ավետիսյան>> մշակութային բարեգործական հիմնադրամի կողմից, որը ունի հաջողված փորձ Մինաս Ավետիսյանի որմնանկարների ամրակայման, վերականգնման և տեղափոխման աշխատանքներում: 2010-2012 թթ. հիմնադրամի կողմից ամրակայվել, վերականգնվել կամ տեղափոխվել են Մինաս Ավետիսյանի <<Հանդիպում>>, <<Խաչքարի մոտ>>, <<Գորգ են գործում>>, <<Երկանք>>, <<Թել են մանում>>, <<Հայկական Հովերգություն>> և այլ որմնանկարները:

	2. 
	Ընթացիկ իրավիճակը և խնդիրները

	
	 ՀՀ քաղաքաշինության նախարարության կողմից 2012 թ. Մշակույթի տան կառուցման նախագծային առաջադրանքով և նախագծով <<Հայաստան>> որմնանկարի ամրակայման և վերականգնման աշխատանքներ նախատեսված չեն եղել: 

 Որմնանկարը կատարված է գաջի կրային սվաղի հիմքի վրա: 

 Բնական և մեխանիկական ազդեցությունների հետևանքով առկա են որմնանկարի սվաղի շերտի տեղաշարժումներ, տարանջատված, դատարկ հատվածներ, ներկի շերտերի քայքայումներ, վնասված ու կորսված մասեր: 
 Որմնանկարի քայքյումները և պահպանումը կանխելու առավել ընդունելի տարբերակը դրա ամրակայումն ու վերականգնումն է:

	3. 
	Տվյալ բնագավառում իրականցվող քաղաքականությունը

	
	ՀՀ Շիրակի մարզի պատմության և մշակույթի անշարժ հուշարձանների պետական ցուցակում ընդգրկված հուշարձանի (տեղում) հետագա պահպանության և այն հաջորդ սերունդներին փոխանցման գործընթացի ապահովում:

	4. 
	Կարգավորման նպատակը

	
	Մոնումենտալ արվեստում մեծ արժեք ներկայացնող Մինաս Ավետիսյանի տեղում պահպանվող <<Հայաստան>> որմնանկարի փրկումը խաթարումից՝ առաջին անգամ տեղում պահպանման /վերականգնման և ամրակայման/ միջոցով:

	5. 5
	Ակնկալվող արդյունքը

	
	Պատմամշակութային ժառանգության պահպանում և տարածաշրջանում որպես մշակութային տան շահագործման խորհրդանիշ՝ օգտագործում և հանրահռչակում:


ՀՀ մշակույթի նախարար 



Հասմիկ ՊՈՂՈՍՅԱՆ
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ 

<<Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության Կառավարության 2012 թվականի դեկտեմբերի 20-ի N 1616-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունումը 2013 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ
ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության Կառավարության 2012 թվականի դեկտեմբերի 20-ի N 1616-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
<< Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման վերաբերյալ
	Առաջարկության հեղինակը

/ստացման ամսաթիվը/


	Առաջարկության և դիտողության պարզաբանումը


	ՀՀ մշակույթի նախարարության պարզաբանումները և հիմնավորումները

	ՀՀ ֆինանսների 

նախարար

2013-08-12

1/4.1-5/11730-13

ՀՀ արդարադա​տու​թյան նախարար

2013-09-24

01/5547-13
	ՀՀ կառավարության որոշման նախագծի (այսուհետ` Նախագիծ) ձևակերպումների վերաբերյալ դիտողություններ և առաջ արկություններ չունենք:

Ինչ վերաբերում է Նախագծի բովանդակային հարցերին, ապա հայտնում ենք.
1. Բացակայում են որմնանկարի ամրակայման և վերականգնման աշխատանքների փորձագիտական դրական եզրակացություն ունեցող նախագծա​նախահաշվային փաստաթղթերը: Միաժամանակ ներկայացված չեն իտալական կողմի հոնորարի, ավիատոմ​սերի, Իտալիայից ստացվող նյութերի տեղափոխման և մաքսազերծման, ինչպես նաև որմնանկարի ուսումնասիրման, նախագծման և փորձաքննության ծախսերի համապատաս​խան հաշվարկ-հիմնավորումները:
2. Նախագծով նախատեսված աշխ ատանքների իրականացման հարցը գտնում ենք նպատակահարմար քննարկել ՀՀ 2013 թվականի պետական բյուջեով ՀՀ մշակույթի նախարարությանը նախատեսված ընդհանուր հատկացումների շրջանակներում: 
1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 
 2.Նախագիծը համապատասխա նում է հավասար և ավելի բարձր իրավաբանական ուժ ունեցող իրավական այլ ակտերի դր ույթներին:
 3. Նախագծում իրավական այլ ակտերի նորմերի անհարկի կրկնություններ առկա չեն: 
4. Իրավական ակտում համապատա սխան լրացում կատարելու անհր աժեշտությունն առկա է:
 

 5. Նախագծում անհրաժեշտ բոլոր հարցերը կարգավորված են: 

 6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնա գավառում կարգավորման ազդ եցության գնահատման իրակա նացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
 7. Օրենսդրական տեխնիկայի կանոնները մասամբ պահպանված չեն: Այսպես`
 1) նախագծում հերթական համա րից հետո անհրաժեշտ է նշել «Ն» տառը` նկատի ունենալով իրա վական ակտի նորմատիվ բնույթը և համապատասխանեցնելով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջներին: 
 8.Նախագիծն անհրաժեշտ է համապատասխանեցնել սույն եզրակացության 7-րդ կետին: 
	1. Ընդունվել է և համապատասխան կազմակերպության կողմից իրականացվել է փորձաքննություն:
2. ՀՀ 2013 թվականի պետական բյուջեով ՀՀ մշակույթի նախարարու​թյանը հատկացված գումարները բաշխված են, իսկ վերոգրյալ որմնանկարների վերականգնումը հրատապ է , քանի որ դրանք ավերվում են և պահանջում են հրա​տապ միջամտություն:

Ընդունվել Է:


ՀՀ մշակույթի նախարար



Հասմիկ ՊՈՂՈՍՅԱՆ

